
ტერმინები და
შემოკლებები

აგროსერვის ცენტრი − ა(ა)იპ − აგროსერვის ცენტრი.
განათლების, კულტურისა და სპორტის სამინისტრო − აჭარის ავტონომიური
რესპუბლიკის განათლების, კულტურისა და სპორტის სამინისტრო.
გამარტივებული შესყიდვა – შესყიდვის საშუალება, რომელიც გამოიყენება
კანონით გათვალისწინებულ ან 5,000 ლარამდე ღირებულების შესყიდვის
ერთგვაროვანი ობიექტების სახელმწიფო შესყიდვის შემთხვევებში.
დასაქმების სააგენტო − სსიპ − აჭარის ავტონომიური რესპუბლიკის დასაქმების
სააგენტო.
ელექტრონული ტენდერი – 5,000 ლარის ან მეტი ღირებულების შესყიდვის
ერთგვაროვანი ობიექტების სახელმწიფო შესყიდვის საშუალება, რომელიც
მოიცავს ელექტრონული ტენდერისათვის დადგენილ პროცედურებს.
პრეტენდენტი – პირი, რომელმაც სახელმწიფო შესყიდვის პროცედურაში
მონაწილეობის მიზნით გადაიხადა საფასური.
სოფლის მეურნეობის სამინისტრო − აჭარის ავტონომიური რესპუბლიკის
სოფლის მეურნეობის სამინისტრო.
სამინისტროები − ფინანსთა და ეკონომიკის სამინისტრო; განათლების,
კულტურისა და სპორტის სამინისტრო; ჯანმრთელობისა და სოციალური დაცვის
სამინისტრო; სოფლის მეურნებობის სამინისტრო.
საავტომობილო გზების დეპარტამენტი − აჭარის ავტონომიური რესპუბლიკის
ფინანსთა და ეკონომიკის სამინისტროს საქვეუწყებო დაწესებულება.
ფინანსთა და ეკონომიკის სამინისტრო − აჭარის ავტონომიური რესპუბლიკის
ფინანსთა და ეკონომიკის სამინისტრო.
ჯანმრთელობისა და სოციალური დაცვის სამინისტრო − აჭარის ავტონომიური
რესპუბლიკის ჯანმრთელობისა და სოციალური დაცვის სამინისტრო.
სახელმწიფო შესყიდვა – „სახელმწიფო შესყიდვების შესახებ“ საქართველოს
კანონით დადგენილ შემთხვევებში ელექტრონული ან სხვა საშუალებების
გამოყენებით შემსყიდველი ორგანიზაციის მიერ ნებისმიერი საქონლის,
მომსახურებისა და სამშენებლო სამუშაოს შესყიდვა.
შესყიდვის ობიექტი – შესასყიდი საქონელი, მომსახურება ან სამშენებლო სამუშაო.



2023

შესაბამისობის აუდიტის ანგარიში | 4

შემაჯამებელი
მიმოხილვა

სახელმწიფო აუდიტის სამსახურმა ჩაატარა აჭარის ავტონომიური რესპუბლიკის
სამინისტროების მიერ 2022 წელს განხორციელებული სახელმწიფო შესყიდვების
შესაბამისობის აუდიტი. აუდიტის ობიექტებად განისაზღვრა აჭარის ავტონომიური
რესპუბლიკის ოთხი სამინისტრო და მის დაქვემდებარებაში მყოფი მხარჯავი
დაწესებულებები.
აუდიტის შედეგად გამოვლინდა სისტემური ხასიათის ნაკლოვანებები სახელმწიფო
შესყიდვების დაგეგმვის, პრეტენდენტთა შერჩევა-შეფასების, ხელშეკრულებით
გათვალისწინებული სამუშაოს/მომსახურების შესრულების საკითხებთან
დაკავშირებით.

სახელმწიფო
შესყიდვების დაგეგმვა

ბაზრის კვლევის ხარვეზები
სახელმწიფო შესყიდვების დაგეგმვის დროს, შემსყიდველი ორგანიზაციების მიერ რიგ
შემთხვევებში ბაზრის კვლევა სათანადოდ არ არის ჩატარებული. აღნიშნულის გამო,
ტენდერებზე შესყიდვების ჯამური სავარაუდო ღირებულება შემცირდა 13,450,150
ლარით.
პრეტენდენტთა შერჩევა-შეფასების ხარვეზები
სახელმწიფო შესყიდვების მართვაში არსებული ნაკლოვანებების და შიდა კონტროლის
სისუსტის გამო, მხარჯავი დაწესებულებების მიერ სახელმწიფო შესყიდვების
მოსამზადებელი სამუშაოების დროს რიგ შემთხვევებში სათანადოდ არ ხდება
არსებული რისკების შეფასება, რამაც ინფრასტრუქტურული პროექტების დადგენილ
დროში შეუსრულებლობა გამოიწვია.

ინფრასტრუქტურული
პროექტების
მშენებლობა-
რეაბილიტაცია

შესრულებული სამუშაოების მიღება-ჩაბარებაში არსებული ხარვეზები
სამინისტროების მიერ დანერგილმა კონტროლის სისტემამ სრულად ვერ უზრუნველყო
საჯარო სკოლების რეაბილიტაციის და სხვა ინფრასტრუქტურულ პროექტებში

განხორციელებული ექსპერტიზის სათანადო მონიტორინგი და არსებული ხარვეზების
დროული იდენტიფიცირება.

სატენდერო
დოკუმენტაციის
მომზადება

სატენდერო დოკუმენტაციის ხარვეზები

სამინისტროს მიერ ორ შემთხვევაში, საკონკურსო და სატენდერო პირობები
არასრულფასოვნად არის განსაზღვრული, რაც პრეტენდენტთა მხრიდან მათი
არაერთგვაროვანი გაგების (აღქმის) რისკებს წარმოშობს.

სახელმწიფო შესყიდვის
შესახებ
ხელშეკრულების
შესრულება

მიწის ნაკვეთების უფასო დამუშავება

აგროსერვის ცენტრმა სათანადოდ ვერ უზრუნველყო „აგრო-მომსახურების
განვითარების ხელშეწყობის“ პროგრამის დაგეგმვა და განხორციელება. შედეგად, 261
ჰექტარით შემცირდა პროგრამით დაგეგმილი ფართობი, ხოლო მიწის დამუშავებასთან
დაკავშირებით ვერ იქნა მოწოდებული სრულყოფილი ინფორმაცია, ცალკეულ
ფერმერთან კომპონენტების მიხედვით, ფაქტობრივად დამუშავებული ნაკვეთის
ფართობების შესახებ.

რეკომენდაციები
რეკომენდაცია N1. საბიუჯეტო სახსრების რაციონალური ხარჯვის მიზნით,
შემუშავდეს და დაინერგოს ისეთი კონტროლის მექანიზმი, რომელიც ბაზრის
კვლევის ეტაპზე სათანადო და სანდო ინფორმაციის მოპოვება-შეფასების
საფუძველზე, უზრუნველყოფს პრეტენდენტების მიმართ არსებული მოთხოვნების
სწორ და ადეკვატურ განსაზღვრას.

სამინისტროებს

განათლების,
კულტურისა და სპორტის
სამინისტროს

ფინანსთა და ეკონომიკის
სამინისტროს

რეკომენდაცია N2. საბიუჯეტო სახსრების რაციონალური ხარჯვის
უზრუნველსაყოფად შემუშავდეს და დაინერგოს ისეთი  კონტროლის მექანიზმი,
რომელიც შესაძლებელს გახდის სამშენებლო სამუშაოების მიმდინარეობისას
ხარვეზების დროულად გამოვლენას და მასზე შესაბამის რეაგირებას; ასევე
ექსპერტების მიერ ხელშეკრულებით გათვალისწინებული ვალდებულების
შესრულებაზე  მონიტორინგს და მის შედეგებთან დაკავშირებით სათანადო
ღონისძიებების გატარებას.

ფინანსთა  და ეკონომიკის
სამინისტროს

რეკომენდაცია N3. შემუშავდეს და დაინერგოს შესყიდვის პროცესის მართვის ისეთი
კონტროლის მექანიზმი, რომელიც უზრუნველყოფს ხელშეკრულების და სატენდერო
პირობების შესაბამისობას, ასევე სატენდერო მოთხოვნების და პირობების
პროპორციულობას და პრეტენდენტთა მხრიდან მათ ერთგვაროვან
(ერთმნიშვნელოვან) გაგებას (აღქმას).

სოფლის მეურნეობის
სამინისტროს

რეკომენდაცია N4. სამინისტრომ, როგორც კონტროლის განმახორციელებელმა პირმა,
შეიმუშაოს და დანერგოს ისეთი კონტროლის მექანიზმი, რომელიც უზრუნველყოფს
გახარჯული საბიუჯეტო სახსრების რაციონალურ ხარჯვას და გაწეული მომსახურების
სათანადო მონიტორინგს.

1. შესავალი

ხელმძღვანელობის
პასუხისმგებლობა

სამინისტროების ხელმძღვანელობა პასუხისმგებელია განხორციელებული
საქმიანობის მოქმედი კანონმდებლობით და სხვა მარეგულირებელი ნორმებით
განსაზღვრულ მოთხოვნებთან შესაბამისობაზე. ხელმძღვანელობა ასევე
პასუხისმგებელია, სახელმწიფო აუდიტის სამსახურისთვის აუდიტის
მიზნებიდან გამომდინარე, მოწოდებული ინფორმაციის სისრულესა და
სისწორეზე. ხელმძღვანელობის პასუხისმგებლობა ასევე მოიცავს შიდა
კონტროლის სისტემის შემუშავებას, დანერგვასა და შენარჩუნებას, რაც საჭიროა
საფინანსო-ეკონომიკური საქმიანობის პროცესის იმგვარი წარმართვისათვის,
რომელიც არ შეიცავს შეცდომით ან განზრახ არამართლზომიერი ქმედებით
(თაღლითობით) გამოწვეულ არსებით კანონშეუსაბამობებს.

აუდიტორის
პასუხისმგებლობა

აუდიტორი პასუხისმგებელია აუდიტის ანგარიშში ასახული გარემოებების
სისწორეზე. აუდიტი წარიმართა უმაღლესი აუდიტორული ორგანოების
საერთაშორისო სტანდარტის (ISSAI 4000-4899) შესაბამისად.

აღნიშნული სტანდარტით მოითხოვება, რომ აუდიტორის სამუშაო
შეესაბამებოდეს ეთიკის ნორმებს და ითვალისწინებს აუდიტის იმგვარად
დაგეგმვასა და ჩატარებას, რომ მოპოვებულ იქნეს საკმარისი და შესაფერისი
აუდიტორული მტკიცებულებები იმის შესახებ − სამინისტროების საქმიანობა
შეიცავს თუ არა მოქმედ საკანონმდებლო და სხვა მარეგულირებელ ნორმებთან
არსებითი შეუსაბამობის ფაქტებს.

აუდიტის ანგარიში არ წარმოადგენს საქმიანობის კანონმდებლობასთან სრულად
შესაბამისობის გარანტიას. აუდიტის პროცესის თანდაყოლილი შეზღუდვების
გამო, აუდიტის მსვლელობისას არსებობს რისკი, რომ გარკვეული შეუსაბამობები
დარჩეს შეუმჩნეველი, იმის მიუხედავად, რომ აუდიტი დაიგეგმა და შესრულდა
საერთაშორისო სტანდარტების შესაბამისად.

აუდიტი წარიმართა აუდიტორების პროფესიულ მსჯელობაზე დაყრდნობით
დასაბუთებული რწმუნების მისაღებად, რაც მოიცავს პროცედურების ჩატარებას
იმ შეფასებულ მნიშვნელოვან კანონშეუსაბამობების რისკებზე, რომლებიც
გამოწვეულია თაღლითობით ან შეცდომით. მიგვაჩნია, რომ ჩატარებული
აუდიტორული პროცედურები საკმარისი და შესაფერისი საფუძველია
აუდიტორული დასკვნების გამოსატანად.

აუდიტის საგანი
აჭარის ავტონომიური რესპუბლიკის სამინისტროების მიერ განხორციელებული
სახელმწიფო შესყიდვების შესაბამისობის აუდიტი.

აუდიტის მასშტაბი
აუდიტის მასშტაბად განისაზღვრა სამინისტროების მიერ 2022 წელს
განხორციელებული სახელმწიფო შესყიდვების მომწესრიგებელ
კანონმდებლობასთან და სხვა მარეგულირებელ ნორმებთან შესაბამისობა.

აუდიტის
კრიტერიუმები

აუდიტის ძირითად კრიტერიუმებად განისაზღვრა შემდეგი საკანონმდებლო და
მარეგულირებელი ნორმები:

 საქართველოს ორგანული კანონი „საქართველოს შრომის კოდექსი“;
 საქართველოს კანონი „სახელმწიფო შესყიდვების შესახებ“;
 საქართველოს კანონი „საჯარო სამსახურის შესახებ“;
 აჭარის ავტონომიური რესპუბლიკის კანონი „აჭარის ავტონომიური

რესპუბლიკის 2022 წლის რესპუბლიკური ბიუჯეტის შესახებ“;
 სახელმწიფო შესყიდვების სააგენტოს თავმჯდომარის 2017 წლის 14 ივნისის
N12 ბრძანება „ელექტრონული ტენდერის ჩატარების წესის“ დამტკიცების
შესახებ.

აუდიტის მიზანი
ა) დასკვნის ჩამოყალიბება საკმარისი და შესაფერისი აუდიტორული
მტკიცებულებების მოპოვების გზით იმის შესახებ, რამდენად შეესაბამება
აუდიტის საგანი სათანადო კრიტერიუმს, ყველა არსებითი ასპექტის
გათვალისწინებით;
ბ) აუდიტის ანგარიშის მომხმარებლებისათვის ინფორმაციის მიწოდება
მიგნებების, დასკვნებისა და სადაც შესაფერისია, რეკომენდაციების შესახებ.

აუდიტის
მეთოდოლოგია

აუდიტის საგნის შესასწავლად გამოყენებულია შემდეგი მეთოდები:
 აუდიტის ობიექტის მიერ მოწოდებული ინფორმაციის შესწავლა და

ანალიზი;
 დოკუმენტური შემოწმება;
 ფიზიკური დათვალიერება;
 ინტერვიუები.

ცხრილი N1. ინფორმაცია სახელმწიფო შესყიდვებზე გაწეული ხარჯების შესახებ

N დასახელება
შესყიდვის
სავარაუდო

ფასი

ხელშეკრულების
ფასი

ფაქტობრივი
შესრულება

ფაქტობრივი
გადახდა

1 ფინანსთა და ეკონომიკის სამინისტრო 177 510 208 162 899 640 78 166 944 75 542 030

2
განათლების, კულტურისა და სპორტის
სამინისტრო

106 716 146 98 244 872 34 535 661 35 163 725

3 სოფლის მეურნეობის სამინისტრო 14 992 679 12 913 357 7 071 638 7 549 847

4 ჯანმრთელობისა და სოციალური დაცვის
სამინისტრო

2 706 549 2 659 998 2 581 775 2 581 775

ჯამი 301 925 582 276 717 867 122 356 018 120 837 377

როგორც ცხრილიდან ირკვევა, შესყიდვის სავარაუდო ფასს, ხელშეკრულების
ფასსა და ფაქტობრივ შესრულებას შორის არსებითი სხვაობებია, რაც
ძირითადად გამოწვეულია ბაზრის კვლევის ნაკლოვანებებით,
ინფრასტრუქტურული სამუშაოების განსაზღვრულ ვადებში
შეუსრულებლობით და ხელშეკრულებების შეწყვეტით. აღნიშნული
გარემოებები ასახულია აუდიტის მიგნებების 2.1; 2.2 და 2.3 ქვესაკითხებში.

ზოგადი ინფორმაცია
აუდიტის ობიექტის
შესახებ

სამინისტრო იქმნება სახელმწიფოებრივი და საზოგადოებრივი ცხოვრების
განსაზღვრულ სფეროში, აჭარის ავტონომიური რესპუბლიკის ტერიტორიაზე
მმართველობის უზრუნველსაყოფად.
სამინისტრო ანგარიშვალდებულია მთავრობის წინაშე და ასრულებს კანონით
გათვალისწინებულ ან მთავრობისა და მთავრობის თავმჯდომარის მიერ კანონის
საფუძველზე დაკისრებულ ამოცანებს.
სამინისტროს ხელმძღვანელობს მინისტრი, რომელსაც კანონმდებლობით
დადგენილი წესით ნიშნავს და ათავისუფლებს მთავრობის თავმჯდომარე.
სამინისტროები სახელმწიფო შესყიდვების მარეგულირებელი კანონმდებლობის
შესაბამისად ახორციელებენ სახელმწიფო შესყიდვებს.
2022 წელს აჭარის ავტონომიური რესპუბლიკის ბიუჯეტიდან სამინისტროების
და მათი მმართველობის სფეროში შემავალი დაწესებულებების მიერ
სახელმწიფო შესყიდვებისათვის გათვალისწინებულია 301,925,582 ლარი.

2. აუდიტის მიგნებები

2.1 სახელმწიფო
შესყიდვების დაგეგმვა

2.1.1 ბაზრის კვლევის
ხარვეზები

კრიტერიუმი: შესყიდვების წლიური გეგმის პროექტის შემუშავების დროს
გათვალისწინებულ უნდა იქნეს პოტენციური მიმწოდებლების გამოვლენისა და
შემსყიდველი ორგანიზაციისათვის მისაღები ხელშეკრულების პირობების
განსაზღვრის მიზნით ბაზრის კვლევის შედეგები.1 ყოველი შესყიდვის
განხორციელების პროცედურების დაწყებამდე (გარდა გადაუდებელი
აუცილებლობით გამოწვეული შესყიდვებისა), წლიური გეგმის შესაბამისად
შემსყიდველი ორგანიზაცია ატარებს მოსამზადებელ სამუშაოებს.
განსახორციელებელი შესყიდვის მოსამზადებელი სამუშაოები ტარდება შესყიდვის
ობიექტის მახასიათებლების, სავარაუდო ღირებულების/გამარტივებული
შესყიდვის ღირებულების, შესყიდვის განხორციელების საშუალების და
დაფინანსების მოცულობის დაზუსტების/დადგენის, სახელმწიფო შესყიდვების
განხორციელებასთან დაკავშირებული დოკუმენტებისა და ხელშეკრულების
პროექტის მომზადების მიზნით.2

ფაქტობრივი გარემოება: სამინისტროების და მათ მმართველობის სფეროში
შემავალი მხარჯავი დაწესებულებების მიერ, ბიუჯეტით გათვალისწინებული
ღონისძიებების უზრუნველსაყოფად, სახელმწიფო შესყიდვების დაგეგმვის დროს
რიგ შემთხვევებში ბაზრის კვლევა სათანადოდ არ არის ჩატარებული;3 რიგ
შემთხვევებში შესყიდვის სავარაუდო ფასი განსაზღვრულია გასულ წელს მსგავსი
მომსახურების შესყიდვის ფასის შესაბამისად, თუმცა შესყიდვის ვადის
გათვალისწინებით, აღნიშნული კვლევა არავალიდურია.4 შედეგად, 2022 წელს 418
შემდგარი ტენდერიდან, 75 შემთხვევაში5 ფიქსირდება 20%-იანი და მეტი ფასის
შემცირება. შემსყიდველების მიერ სამუშაოს/მომსახურების სავარაუდო
ღირებულება განისაზღვრა 62,752,377 ლარით, შესყიდვის პროცედურების შედეგად
პრეტენდენტების მიერ სავარაუდო ღირებულება შემცირდა 13,450,150 ლარით და
შეადგინა 49,302,226 ლარი, მათ  შორის, დიდი ოდენობით შემცირებულია: საჯარო
სკოლების რეაბილიტაციის სამუშაოებზე ექსპერტიზის დასკვნის/ინსპექტირების
ფასი − 68%-ით; ინტერნეტმომსახურების შესყიდვის ფასი − 64 %-ით;
საავტომობილო გზებზე ხელოვნური ნაგებობების მშენებლობა-რეაბილიტაციის

1 „სახელმწიფო შესყიდვების შესახებ“ საქართველოს კანონი, მუხლი 9, პუნქტი 6, „ე“ ქვეპუნქტი.
2 სახელმწიფო შესყიდვების სააგენტოს თავმჯდომარის 2011 წლის 10 თებერვლის N2 ბრძანება „შემსყიდველი ორგანიზაციის ანგარიშგების წესის
დამტკიცების შესახებ“, მუხლი 4, პუნქტი 6.
3 NAT210025298,NAT 220002411, NAT220006313, NAT210009728, NAT210004061. NAT210011325, NAT 210016361 და სხვ.
4 ელექტრონული ტენდერის ჩატარებისას ბაზრის კვლევის განხორციელებასთან დაკავშირებით სახელმწიფო შესყიდვების სააგენტოს
რეკომენდაციებით, „მსგავსი ან იდენტური მახასიათებლების შესყიდვის ობიექტის შესყიდვის მიზნით წარსულში გამოცხადებული 3, არანაკლებ,
ორი ელექტრონული ტენდერის ანალიზით, რომლის შედეგად დადებული ხელშეკრულების ღირებულება შეადგენს, ან არაუმეტეს 20%-ით
აღემატება/ნაკლებია გამოსაცხადებელი ელექტრონული ტენდერის სავარაუდო ღირებულებაზე, ასევე რომელშიც მონაწილეობა მიიღო,
არანაკლებ, ორმა პრეტენდენტმა და ახალი ელექტრონული ტენდერის გამოცხადებამდე არაუგვიანეს 12 თვით ადრე მიენიჭა სტატუსი -
„ხელშეკრულება დადებულია“. ბაზრის კვლევის განხორციელების თაობაზე შექმნილი დოკუმენტი ვალიდურია (იურიდიული ძალის მქონეა)
ერთი თვის განმავლობაში. ამ ვადაში ელექტრონული ტენდერის გამოუცხადებლობის შემთხვევაში, შემსყიდველ ორგანიზაციებს ეძლევათ
რეკომენდაცია, ბაზრის კვლევა განახორციელონ თავიდან.
5 ფინანსთა და ეკონომიკის სამინისტროს აპარატი და მხარჯავი დაწესებულებები - 45 შემთხვევა, 10,580.566 ლარი; სოფლის მეურნეობის
სამინისტროს აპარატი და მხარჯავი დაწესებულებები - 15 შემთხვევა, 1,879,654 ლარი; განათლების, კულტურისა და სპორტის სამინისტროს
აპარატი და მხარჯავი დაწესებულებები - 11 შემთხვევა, 954,887 ლარი; ჯანმრთელობისა და სოციალური დაცვის სამინისტროს აპარატი და
მხარჯავი დაწესებულებები - 4 შემთხვევა, 35,045 ლარი.

სამუშაოებისათვის საჭირო საპროექტო-სახარჯთაღრიცხვო დოკუმენტაციის
შედგენის ფასი − 41%-ით და სხვ. (იხ. დანართი N1).

დასკვნა სახელმწიფო შესყიდვების დაგეგმვის დროს, შემსყიდველი ორგანიზაციების მიერ
რიგ შემთხვევებში ბაზრის კვლევა სათანადოდ არ არის ჩატარებული. აღნიშნულის
გამო, ტენდერებზე შესყიდვების ჯამური სავარაუდო ღირებულება შემცირდა
13,450,150 ლარით.

2.1.2 პრეტენდენტთა შერჩევა-
შეფასების ხარვეზები

ფაქტობრივი გარემოება N1: საავტომობილო გზების დეპარტამენტის მიერ გზებზე
ასფალტბეტონის საფარის მოწყობის სამუშაოებისათვის 2021 წლის 12 ოქტომბერს
გამოცხადებულ ელექტრონულ ტენდერში6 მონაწილეობდა 5 პრეტენდენტი.
სატენდერო წინადადებით, პრეტენდენტის მიმართ არ უნდა იყოს
რეგისტრირებული ყადაღა/აკრძალვა ან/და საგადასახადო გირავნობა/იპოთეკის
უფლება, ხოლო მიმწოდებელს სამუშაოები უნდა დაესრულებინა 180 კალენდარულ
დღეში. წარმოდგენილი დოკუმენტებით7 ირკვევა, რომ სახელმწიფო შესყიდვების
მომზადების ეტაპზე უმცირესი ფასის მქონე პრეტენდენტზე − შპს „ზიმო 7“-ზე
რეგისტრირებული იყო: 25% წილის მქონე დამფუძნებლის წილზე ყადაღა, ამავე
დამფუძნებლის მთელ ქონებაზე საგადასახადო გირავნობა/იპოთეკა და უშუალოდ
პრეტენდენტის მოძრავ ნივთებსა და არამატერიალურ ქონებრივ სიკეთეზე
გირავნობა.8 პრეტენდენტის წინაშე არსებულ რისკებზე შემსყიდველს არ
უმსჯელია, აღიარა გამარჯვებულად და გაფორმებულია ხელშეკრულება 3,348,999
ლარის ღირებულების სამუშაოების შესრულებაზე. მიმწოდებელს 2021 წელს
შესრულებული აქვს 139,496 ლარის სამუშაოები, ხოლო დარჩენილი სამუშაოები
უნდა დასრულებულიყო 2022 წელს, თუმცა შემსყიდველის მიერ 2022 წლის 6
მაისის N32 ბრძანებით მიმწოდებელთან ცალმხრივად ნაწილობრივ შეწყვეტილია
ხელშეკრულება იმ მოტივით, რომ მის საკუთრებაში არსებულ უძრავ ქონებაზე
დარეგისტრირებულია საჯარო სამართლებრივი შეზღუდვები-აკრძალვები, ასევე
საგადასახადო გირავნობა/იპოთეკა, შედეგად ინფრასტრუქტურული ღონისძიება
2022 წელს ვერ განხორციელდა.9

ფაქტობრივი გარემოება N2: სსიპ − აჭარის კულტურული მემკვიდრეობის დაცვის
სააგენტოს მიერ პეტრას ციხის ინფრასტრუქტურული სამუშაოებისათვის
გამოცხადებულ ელექტრონული ტენდერში10 მონაწილეობდა 3 პრეტენდენტი.
დაბალი ფასის მქონე 2 პრეტენდენტი დისკვალიფიცირებულია სატენდერო

6 შუახევის მუნიციპალიტეტში საავტომობილო გზა „ხიჭაური-ნაღვარევი“ კმ0+000-კმ5+100 მონაკვეთი. NAT 210018433, 12.10.2021 წელი,
სავარაუდო ღირებულება - 3,777,230 ლარი. მიმწოდებელი შპს „ზიმო 7“, ს/ნ 245424919, ხელშეკრულება N254, 09.11.2021 წელი.
7 მეწარმეთა და არასამეწარმეო (არაკომერციული) იურიდიული პირების რეესტრიდან ამონაწერი: 27.10.2021 წელი, B21107920; 11.11.2021 წელი,
B21113673.
8 სს „თიბისი ბანკის“ გირავნობა/ლიზინგი R17029094, 13.01.2011 წელი. ქვის სამტვრევი დანადგარები; ქვის სამტვრევი; სახარატო ჩარხი; ორი
ერთეული ასფალტის ქარხანა.
9 დარჩენილ სამუშაოებზე გაფორმებულია ხელშეკრულება - შპს „არალი“, NAT 220014947, ხელშეკრულება N191, 16.09.2022 წელი, ღირებულება -
3,198,299 ლარი, დასრულების დრო - 180 დღე.
10 NAT 220004358, 24.03.2022 წელი, სავარაუდო ღირებულება - 42,500 ლარი. მიმწოდებელი შპს „სამშენებლო სარესტავრაციო კომპანია“, ს/ნ
405001885, ხელშეკრულება N52, 27.04.2022 წელი.

დოკუმენტაციის არასრულყოფილად წარმოდგენის გამო, ხოლო მესამე
პრეტენდენტთან გაფორმებულია ხელშეკრულება 42,000 ლარის ღირებულების
სამუშაოების შესრულებაზე, რომელიც უნდა დასრულდეს 2022 წლის 15 მაისამდე.
წარმოდგენილი დოკუმენტებით, ხელშეკრულების მიმდინარეობის ეტაპზე
მიმწოდებელს სამუშაოები არ განუხორციელებია. ამასთანავე, მხარეთა
შეთანხმებით,11 პირველად გაგრძელდა სამუშაოს შესრულების ვადა 2022 წლის 10
ივნისამდე, ხოლო შემდეგ, 23 ივნისს შეწყვეტილია ხელშეკრულება იმ საფუძვლით,
რომ მიმდინარე ეტაპისათვის დამატებითი შესწავლის გარეშე შეუძლებელია
სამუშაოების დაწყება.12

ფაქტობრივი გარემოება N3: განათლების, კულტურისა და სპორტის სამინისტროს
მიერ „საჯარო სკოლების ინფრასტრუქტურის გაუმჯობესება“ ქვეპროგრამის
ფარგლებში, ორი საჯარო სკოლის კეთილმოწყობის სამუშაოებისათვის
გამოცხადებულ ელექტრონული ტენდერში13 მონაწილეობდა 3 პრეტენდენტი.
დაბალი ფასის მქონე პრეტენდენტთან გაფორმებულია ხელშეკრულება 415,748
ლარის ღირებულების სამუშაოების შესრულებაზე, რომელიც უნდა დასრულდეს
2022 წლის 27 ივლისამდე. წარმოდგენილი დოკუმენტებით ხელშეკრულების
მიმდინარეობის ეტაპზე მიმწოდებელს სამუშაოები არ განუხორციელებია და იმ
მოტივით, რომ დარჩენილ დროში მიმწოდებელი ნაკისრ ვალდებულებას ვერ
შეასრულებდა, სამინისტროს მიერ 2022 წლის 31 მაისს შეწყდა ხელშეკრულება,
თუმცა წარმოდგენილ დოკუმენტებში არ არის იდენტიფიცირებული
მიმწოდებლის მიერ შეუსრულებლობის გამომწვევი მიზეზები და როგორც სხვა
შესყიდვების შემთხვევაში, ვადის დარღვევით ფაქტობრივად შესრულების
შესაძლებლობა.
ანალოგიურად, მიმწოდებლის მიერ სამუშაოების შეუსრულებლობის მოტივით,
სსიპ − აჭარის მუზეუმის მიერ რელიგიის მუზეუმის შენობის სარემონტო
სამუშაოებთან დაკავშირებით გაფორმებული ხელშეკრულება შეწყვეტილია
სამუშაოს შესრულების ვადის გასვლის შემდეგ, 2022 წლის 11 ნოემბერს.14

დასკვნა სახელმწიფო შესყიდვების მართვაში არსებული ნაკლოვანებების და შიდა
კონტროლის სისუსტის გამო, მხარჯავი დაწესებულებების მიერ სახელმწიფო
შესყიდვების მოსამზადებელი სამუშაოების დროს რიგ შემთხვევებში სათანადოდ
არ ხდება არსებული რისკების შეფასება, რამაც ინფრასტრუქტურული პროექტების
დადგენილ დროში შეუსრულებლობა გამოიწვია.

11 შეთანხმება N1, 05.05.2022 წელი, სამუშაოს შესრულების ვადა - 10.06.2022 წელი, ხოლო შეთანხმება N3, 23.06.2022 წელი - შეწყდა ხელშეკრულება.
12 პეტრას ციხეზე განხორციელებული არქეოლოგიური სამუშაოების შედეგად მოიჭრა მიწის ჰუმუსოვანი ფენა. შესაბამისად, შეიცვალა არსებული
გარემო და საჭირო გახდა მისი ხელახალი შესწავლა.
13 სსიპ - ქალაქ ბათუმის N6 ფიზიკა-მათემატიკის საჯარო სკოლის ტერიტორიის კეთილმოწყობა - 294,771 ლარი, სსიპ - ქალაქ ბათუმის N13
სკოლის მოედნის კეთილმოწყობა - 120,977 ლარი, ჯამში -415,748 ლარი; NAT 220001762, 16.02.2022 წელი, სავარაუდო ღირებულება - 519,686 ლარი.
მიმწოდებელი შპს „სამაია 1“, ს/ნ 405209108, ხელშეკრულება N52, 27.04.2022 წელი, ღირებულება − 415,748 ლარი, დასრულების დრო: სამი
კალენდარული თვე, 27.07.2022 წელი. შეწყვეტის საფუძველი - სამუშაოები ფაქტობრივად არ არის დაწყებული და დარჩენილ დროში
შეუძლებელია ნაკისრი ვალდებულებების შესრულება.
14 NAT220008028, 21.04.2022 წელი, სავარაუდო ღირებულება - 61,710 ლარი, მონაწილეობდა სამი პრეტენდენტი, გამარჯვებულია უმცირესი ფასით
შპს „დიდი გზა“, ხელშეკრულება N101, 19.05.2022 წელი, ღირებულება - 47,774 ლარი, დასრულების დრო ხელშეკრულების გაფორმებიდან 60 დღე
- 19.07.2022 წელი. შეწყვეტის საფუძველი - მიმწოდებელმა დათქმულ ვადაში ვერ განახორციელა მომსახურების მიწოდება.

რეკომენდაცია N1
სამინისტროებს

საბიუჯეტო სახსრების რაციონალური ხარჯვის მიზნით, შემუშავდეს და
დაინერგოს ისეთი კონტროლის მექანიზმი, რომელიც ბაზრის კვლევის ეტაპზე
სათანადო და სანდო ინფორმაციის მოპოვება-შეფასების საფუძველზე,
უზრუნველყოფს პრეტენდენტების მიმართ არსებული მოთხოვნების სწორ და
ადეკვატურ განსაზღვრას.

2.2 ინფრასტრუქტურული
პროექტების მშენებლობა -
რეაბილიტაცია

2.2.1 შესრულებული
სამუშაოების მიღება-
ჩაბარებაში არსებული
ხარვეზები

კრიტერიუმი: განათლების, კულტურისა და სპორტის სამინისტროს დაფინანსებით
შესყიდული ინფრასტრუქტურული ღონისძიებების დასრულების შემდეგ,
სამუშაოების მიღება უნდა განხორციელდეს შემსყიდველის მიერ ელექტრონული
ტენდერის მეშვეობით შერჩეული აკრედიტებული პირის დასკვნით.15 სამინისტროს
მიერ ელექტრონული ტენდერის შედეგად შერჩეულ აკრედიტებულ პირებთან
გაფორმებული ხელშეკრულების16 პირობებით, შესრულებულ სამუშაოებზე
ექსპერტიზამ უნდა წარმოადგინოს დასკვნა/ანგარიში, წარმოდგენა გულისხმობს
ფაქტობრივად შესრულებული სამუშაოების მოცულობების, ღირებულების და
შესაბამისობის დადგენას, ხელშეკრულებასა და საპროექტო დოკუმენტაციასთან.

ფაქტობრივი გარემოება: განათლების, კულტურისა და სპორტის სამინისტრო
საჯარო სკოლების რეაბილიტაციის სამუშაოებისათვის ანგარიშსწორებას
ახორციელებს ექსპერტიზის დასკვნის საფუძველზე. საექსპერტო
მომსახურებისათვის ექსპერტებზე გადახდილია ჯამში 70,662 ლარი.17 ექსპერტების
მიერ წარმოდგენილი ანგარიშებით ირკვევა, რომ ექსპერტებს ხელშეკრულებით
გათვალისწინებული პირობები სრულად არ აქვთ ასახული დასკვნებში

(ანგარიშებში), კერძოდ, სულ შესრულებული სამუშაოებიდან აზომილი აქვთ
ხილული სამუშაოები, ხოლო ფარულ სამუშაოებზე ეყრდნობიან მშენებელი
კომპანიისა და ტექნიკური ზედამხედველის მიერ დადასტურებულ ფარული
სამუშაოების აქტებს.

ანალოგიურად, ა(ა)იპ − ტურისტული პროდუქტების განვითარების სააგენტოს
მიმწოდებელს18 სრულფასოვნად არ აქვს შესრულებული ხელშეკრულებით
გათვალისწინებული საავტორო ზედამხედველობა, მათ შორის, ფარული
სამუშაოების დამოწმება, შეფასება და შედგენაში მონაწილეობა.19 აღნიშნულ
პირობებში სააგენტოს მიერ გადახდილია მომსახურების საფასური − 2,121 ლარი.

15 სატენდერო წინადადება: NAT220002213; NAT 220007989; NAT210025298; NAT 220015485; NAT 220009913; NAT 220009911; NAT 220006747;
NAT220011814; NAT220009910; NAT 220008165; NAT 220007711; NAT 220006313; NAT 220019249.
16 NAT 220002411, ექსპერტი - შპს „გეომშენექსპერტი +“, ხელშეკრულება N32, 01.03.2022 წელი, ხელშეკრულების ღირებულება - 48,000 ლარი; NAT
220010604, ექსპერტი - შპს „ექსპერიზა“, ხელშეკრულება N142, 08.08.2022 წელი, ხელშეკრულების ღირებულება - 476,000 ლარი.
17შპს „გეომშენექსპერტი +“  46,143 ლარი; შპს „ექსპერიზა“ - 24,519 ლარი. ჯამში გადახდილია - 70,762 ლარი.
18 CMR 220074159. მიმწოდებელი: ა(ა)იპ - მოლაშქრეთა ეროვნული ფედერაცია, ხელშეკრულება N60, 30.05.2022 წელი, ხელშეკრულების
ღირებულება - 3,600 ლარი. ხელშეკრულების საგანი: ხიხანის ციხესთან მისასვლელი ბილიკის მოწყობის სამუშაოების მიმდინარეობაზე
საავტორო ზედამხედველობა, მათ შორის, ისეთი სამუშაოებისა და კონსტრუქციული ელემენტების დამოწმება, შეფასება და შესაბამისი აქტების
შედგენაში მონაწილეობა, რომლებიც დაიფარება შემდგომი სამუშაოების შესრულების შედეგად.
19 NAT210025827, ხელშეკრულება N34, 29.03.2022 წელი, ხულოს მუნიციპალიტეტში, ხიხანის ციხესთან მისასვლელი ბილიკის მოწყობის
სამუშაოები, ღირებულება - 824.

დასკვნა სამინისტროების მიერ დანერგილმა კონტროლის სისტემამ სრულად ვერ

უზრუნველყო საჯარო სკოლების რეაბილიტაციის და სხვა ინფრასტრუქტურულ

პროექტებში განხორციელებული ექსპერტიზის სათანადო მონიტორინგი და
არსებული ხარვეზების დროული იდენტიფიცირება.

რეკომენდაცია N2
განათლების, კულტურისა
და სპორტის სამინისტროს

ფინანსთა და ეკონომიკის
სამინისტროს

საბიუჯეტო სახსრების რაციონალური ხარჯვის უზრუნველსაყოფად შემუშავდეს
და დაინერგოს ისეთი  კონტროლის მექანიზმი, რომელიც შესაძლებელს გახდის
სამშენებლო სამუშაოების მიმდინარეობისას ხარვეზების დროულად გამოვლენას
და მასზე შესაბამის რეაგირებას; ასევე ექსპერტების მიერ ხელშეკრულებით
გათვალისწინებული ვალდებულების შესრულებაზე მონიტორინგს და მის
შედეგებთან დაკავშირებით სათანადო ღონისძიებების გატარებას.

2.3 სატენდერო
დოკუმენტაციის
მომზადება

2.3.1 მიმწოდებელზე
სანქციის დაკისრების
ხარვეზები

კრიტერიუმი: მოქმედი კანონმდებლობის შესაბამისად,20 სახელმწიფო შესყიდვის

ძირითადი მიზანია სახელმწიფო შესყიდვებისათვის განკუთვნილი ფულადი
სახსრების რაციონალური ხარჯვის უზრუნველყოფა, ჯანსაღი კონკურენციის
განვითარება, შესყიდვების მონაწილეთა მიმართ პროპორციული,
არადისკრიმინაციული მიდგომისა და თანასწორი მოპყრობის უზრუნველყოფა.
სატენდერო დოკუმენტაცია უნდა შეიცავდეს შესყიდვის ობიექტის ტექნიკური,
შესრულების ან/და ფუნქციური სპეციფიკაციების სრულ აღწერას, მათ შორის,
ინფორმაციას ხარისხის, ფუნქციონირების, უსაფრთხოების ზომების შესახებ.

ფაქტობრივი გარემოება N1: ფინანსთა და ეკონომიკის სამინისტროს მიერ ქალაქ
ბათუმში,21 საცხოვრებელი კომპლექსის მშენებლობისათვის საჭირო დეტალური
საპროექტო-სახარჯთაღრიცხვო დოკუმენტაციის შედგენის მომსახურებისათვის

2021 წელს გამოცხადებულ კონკურსში22 მონაწილეობდა ოთხი პრეტენდენტი,

გამარჯვებულად გამოვლენილია შპს „ნიუ სითი დეველოფმენთი“. სატენდერო
წინადადების და ხელშეკრულების23 პირობებით, საპროექტო დოკუმენტაციის
მიწოდების ვადად განისაზღვრა 2022 წლის 25 მაისი. სამინისტროს მიერ
მიმწოდებელზე გადახდილია ჯერ ავანსი 198,200 ლარი, ხოლო შემდგომში
ეტაპობრივად, სრული სახელშეკრულებო ფასი − 991,200 ლარი. წარმოდგენილი
დოკუმენტებით ირკვევა, რომ მიმწოდებელმა ხელშეკრულებით გათვალისწინებულ
დროში ვერ განახორციელა პროექტის მიწოდება, რისთვისაც ექვემდებარებოდა
146,687 ლარის სანქციის დაკისრებას.24 თუმცა მიწოდების ვადის გასვლის შემდეგ,
2022 წლის 12 დეკემბერს მხარეებს შორის გაფორმებულია შეთანხმება და

20 სახელმწიფო შესყიდვების სააგენტოს თავმჯდომარის 2017 წლის 14 ივნისის N12 ბრძანება „ელექტრონული ტენდერის ჩატარების წესის
დამტკიცების შესახებ“, მე-4 და მე-17 მუხლები.
21 მეჯინისწყლის დასახლება , საკადასტრო კოდი 05.32.09.877.
22 29.04.2021 წელი, CNT 210000006, სავარაუდო ღირებულება - 844,000 ლარი. მონაწილეობდა ოთხი პრეტენდენტი, ფასებით: შპს „ამხანაგობა
ინჟარქიტექტი“ - 844,000 ლარი; ამხანაგობა „მეგაპოლისი“ - 840,000 ლარი; ერთობლივი საქმიანობის ამხანაგობა შპს „თბილქალაქპროექტი“, შპს
„ჯდ სტუდიო“, შპს „არქ ქრიატიონ“ და ა(ა)იპ - სითი ინსტიტუტი საქართველო - 814,000 ლარი და შპს „ნიუ სითი დეველოფმენთ“ - 840,000 ლარი.
23 ხელშეკრულება N60, 17.09.2021 წელი, ხელშეკრულების ფასი დღგ-ის ჩათვლით - 991,200 ლარი, დღგ-ის გარეშე - 840,000 ლარი.
24 CNT 210000006. შეთანხმება N1, 12.12.2022 წელი.

სამინისტროს მიერ გადახდილია დარჩენილი სრული სახელშეკრულებო
ღირებულება იმ მოტივით, რომ პირგასამტეხლოს დაკისრების მოთხოვნით აღძრავს
სარჩელს საერთო სასამართლოებში.25 შეთანხმებაში მითითებული პირობა/მოტივი
საკონკურსო პირობებით და ხელშეკრულებით გათვალისწინებული არ არის.

2.3.2 სატენდერო
დოკუმენტაციის შედგენაში
არსებული ხარვეზები

ფაქტობრივი გარემოება N2: ფინანსთა და ეკონომიკის სამინისტროების მიერ
ბუნებრივი აირის მილსადენის სამშენებლო სამუშაოებისათვის გამოცხადებულ
ტენდერში მონაწილეობდა ერთი პრეტენდენტი, რომელთანაც გაფორმებულია
ხელშეკრულება.26 სატენდერო დოკუმენტაციით,27 ელექტრონული ტენდერით
განსაზღვრული სამუშაოების შეუფერხებლად განხორციელების
უზრუნველყოფისათვის პრეტენდენტს უნდა გააჩნდეს საბანკო ანგარიშზე
ხელმისაწვდომი თავისუფალი ფინანსური რესურსი, არანაკლებ, 3,400,000 ლარის
ოდენობით ან გახსნილი საკრედიტო ხაზი, რომლის ფარგლებშიც აუთვისებელი
თანხის ნაშთი შეადგენს, არანაკლებ, 3,400,000 ლარს. მიმწოდებელს ხელშეკრულების
გაფორმების ეტაპზე   ერთი წლის ვადით აქვს წარმოდგენილი საკრედიტო ხაზის
საბანკო გარანტიის ხელშეკრულება, ხოლო ვადის გასვლის შემდეგ თავისუფალი
ფინანსური რესურსის შესახებ ინფორმაცია და  დოკუმენტაცია არ არის
წარმოდგენილი, თუმცა სატენდერო წინადადებაშიც და ხელშეკრულებაშიც არ არის
იდენტიფიცირებული, პრეტენდენტს რა პერიოდში და რა ვადით უნდა გააჩნდეს
თავისუფალი  ფინანსური რესურსი.

დასკვნა
სამინისტროს მიერ ორ შემთხვევაში, საკონკურსო და სატენდერო პირობები
არასრულფასოვნად არის განსაზღვრული, რაც პრეტენდენტთა მხრიდან მათი
არაერთგვაროვანი გაგების (აღქმის) რისკებს წარმოშობს.

რეკომენდაცია N3
ფინანსთა და ეკონომიკის
სამინისტროს

შემუშავდეს და დაინერგოს შესყიდვის პროცესის მართვის ისეთი კონტროლის
მექანიზმი, რომელიც უზრუნველყოფს ხელშეკრულების და სატენდერო პირობების
შესაბამისობას, ასევე სატენდერო მოთხოვნების და პირობების პროპორციულობას და
პრეტენდენტთა მხრიდან მათ ერთგვაროვან (ერთმნიშვნელოვან) გაგებას (აღქმას).

2.4 სახელმწიფო
შესყიდვის
შესახებ ხელშეკრულების
შესრულება

კრიტერიუმი: აგროსერვის ცენტრის მიერ შპს „სოფლის მეურნეობის ლოჯისტიკისა
და სერვისების კომპანიასთან“ გაფორმებული ხელშეკრულებით,28 მიმწოდებელმა
უნდა განახორციელოს აჭარის ავტონომიური რესპუბლიკის ტერიტორიაზე29

2,164 ჰა სახნავ-სათესი ფართობების დახვნა, 1,290 ჰა ფართობის დადისკვა
(კულტივაცია) და დაფარცხვა. გაწეულ მომსახურებასთან დაკავშირებით

25 შეტანილია სარჩელი სამოქალაქო საქმეზე (შიდა ნომერი 115 ).
26 შუახევის მუნიციპალიტეტი (ხიჭაურის დასახლება) - გოდერძის უღელტეხილის მონაკვეთზე (ზანკები). NAT190007602, ხელშეკრულება N53,
12.06.2019 წელი, მიმწოდებელი შპს „ენერჯი ინვესტი 2009“, ხელშეკრულების ფასი - 27,037,601 ლარი. მშენებლობა მიმდინარეობს.
27 სატენდერო წინადადების პუნქტი 2.6.1ბ.
28 NAT 220000688, 14.01.2022 წელი, სავარაუდო ფასი - 756,405 ლარი, შპს „სოფლის მეურნეობის ლოჯისტიკისა და სერვისების კომპანია“,
ხელშეკრულება N02-01/4, 04.03.2022 წელი, ხელშეკრულების ღირებულება - 752,405 ლარი.
29 ქობულეთის, ბათუმის, ხელვაჩაურის, ქედის, შუახევის, ხულოს მუნიციპალიტეტებში მცხოვრები ფერმერების საკუთრებაში/სარგებლობაში
არსებული სახნავ-სათესი ფართობები.

2.4.1 მიწის ნაკვეთების
უფასო დამუშავება

მიმწოდებელი ვალდებულია წარმოადგინოს ნიადაგის ფაქტობრივად დამუშავების
დამადასტურებელი დოკუმენტაცია.30

ფაქტობრივი გარემოება: აგრომომსახურების განვითარების ხელშეწყობის
ქვეპროგრამის ფარგლებში, ფერმერებისთვის მიწის ნაკვეთების უფასო დამუშავება
ითვალისწინებს სამ კომპონენტს,31 მათ შორის, სამ მუნიციპალიტეტში32 750 ჰა მიწის
ფართობის დახვნას, ხოლო ორ მუნიციპალიტეტში − 1,414 ჰა ფართობის დახვნას,
1290 ჰექტარის დადისკვას და დაფარცხვას.

ცხრილი N2. ინფორმაცია მუნიციპალიტეტებში დასამუშავებელი მიწის ფართობის
შესახებ

მუნიციპალი
ტეტი

ხელშეკრულებით
დასამუშავებელი მიწის ფართობი

(ჰა)

შეთანხმებით
შემცირებული

მიწის ფართობი

დამუშავებაში ნაჩვენები მიწის
ფართობი (ჰა)

დახვნა დადისკვა დაფარცხვა
დახვნა

(ჰა)
% დახვნა დადისკვა დაფარცხვა

ხელვაჩაური
1414 1290 1290

244 229,97 229,97
ბათუმი
ქობულეთი 1170 1060 1060
ხულო

750 261,27 34,836
184,74

ქედა 129,41
შუახევი 174,58

ჯამი 2164 1290 1290 261,27 34,836 1902,73 1289,97 1289,97

როგორც ცხილიდან ჩანს, სამ მუნიციპალიტეტში პროგრამით და სატენდერო
დოკუმენტაციით გათვალისწინებული 750 ჰექტარის − 34,8%, ანუ 261 ჰექტარი მიწის
დამუშავება არ განხორციელებულა.33 აგროსერვის ცენტრის ინფორმაციით,
არახელსაყრელი ნალექიანი ამინდის შედეგად დაგვიანდა და ვერ მოხერხდა
ნიადაგის დამუშავების დაწყება, რომელიც შემდგომში ფერმერებმა საკუთარი
ძალებით უზრუნველყვეს. წარმოდგენილი მიღება-ჩაბარების აქტებით, ჯამში −
4,481 ჰექტარი მიწის ნაკვეთის დამუშავებაზე34 მიმწოდებლისთვის გადახდილია
687,552 ლარი.

დამუშავებულ მიწის ფართობებთან დაკავშირებით აგროსერვის ცენტრის მიერ
მოწოდებულია დოკუმენტები, სადაც ასახულია მუნიციპალიტეტის
ადმინისტრაციულ ერთეულებში დამუშავებული მიწის ნაკვეთების საერთო
ფართობი, თუმცა აუდიტის მიმდინარეობის დროს ვერ იქნა მოწოდებული
სულყოფილი დოკუმენტები, სადაც იდენტიფიცირებული იქნებოდა პროგრამით
მოსარგებლე ფერმერი, დამუშავებული მიწის ფართობი და კომპონენტი.

დასკვნა აგროსერვის ცენტრმა სათანადოდ ვერ უზრუნველყო „აგრომომსახურების
განვითარების ხელშეწყობის“ პროგრამის დაგეგმვა და განხორციელება. შედეგად,
261 ჰექტარით შემცირდა პროგრამით დაგეგმილი ფართობი, ხოლო მიწის
დამუშავებასთან დაკავშირებით, ვერ იქნა მოწოდებული სრულყოფილი

30 ნიადაგის დამუშავების აქტები მუნიციპალიტეტის და დამუშავებული მიწის ფართობის რაოდენობის იდენტიფიცირებით.
31 დახვნა, დადისკვა და დაფარცხვა.
32 ხულო, შუახევი და ქედა.
33 ა(ა)იპ - აგროსერვის ცენტრის დირექტორის მოხსენებითი ბარათი N02/1274, 21.06.2022 წელი.
34 დახვნა - 1,903 ჰექტარი; დადისკვა - 1,289 ჰექტარი; დაფარცხვა - 1,289 ჰექტარი.

დანართი. შესყიდვის საგნის სავარაუდო და დაზუსტებული ფასების შესახებ

რიგითი
ნომერი

შესყიდული საქონლის ან მომსახურების
დასახელება

შესყიდვის
საშუალება

NAT/SPA/CMR

შესყიდვის
სავარაუდო ფასი

დაზუსტებული
ფასი

სავარაუდო ფასსა და
დაზუსტებულ ფასს

შორის სხვაობა

სხვაობის
%

მხარჯავი დაწესებულება

1 საჯარო სკოლების რეაბილიტაციის
სამუშაოებზე ექსპერტიზის

დასკვნა/ინსპექტირება

NAT220002411 150 000,0 48 000,00 102 000,00
68,00

განათლების,
კულტურისა და სპორტის

სამინისტრო
2 ინტერნეტმომსახურების შესყიდვა

(შემოყვანით და ინსტალაციით)
NAT210021537 30 000,0 10 800,00 19 200,00

64,00
ფინანსთა და ეკონომიკის

სამინისტრო
3 სარეკლამო საგამოფენო მასალა NAT210017290 60 000,0 29 800,00 30 200,00

50,33
ტურიზმისა და
კურორტების

დეპარტამენტი
4 აჭარის რეგიონში უცხოელი და

ადგილობრივი ტურისტების
კმაყოფილების კვლევის მომსახურება.

NAT220020719 26 500,0 13 320,00 13 180,00
49,74

ტურიზმისა და
კურორტების

დეპარტამენტი
5 კომპიუტერული მოწყობილობები და

აქსესუარები
NAT220016240 47 243,0 24 277,00 22 966,00

48,61
საზოგადოებრივი

ჯანდაცვის ცენტრი
6 საჯარო სკოლების რეაბილიტაციის

სამუშაოებზე ტექნიკური
ზედამხედველობა

NAT220002511 150 000,0 79 000,00 71 000,00
47,33

განათლების კულტურისა
და სპორტის სამინისტრო

7 აჭარის ავტონომიური რესპუბლიკის
ადგილობრივი ტურისტული ბაზრის

კვლევა

NAT220000601 60 000,0 32 000,00 28 000,00
46,67

ტურიზმისა და
კურორტების

დეპარტამენტი
8 აჭარის რეგიონში არსებული

განთავსებისა და კვების ობიექტების
ბარმენების თეორიულ-პრაქტიკული

ტრენინგის ორგანიზება.

NAT220006170 35 000,0 18 700,00 16 300,00
46,57

ტურიზმისა და
კურორტების

დეპარტამენტი

9 სკოლების რეაბილიტაციის
სამუშაოებზე ექსპერტიზის

დასკვნის/ინსპექტირების ანგარიშის
წარმოდგენა

NAT220010604 884 000,0 476 000,00 408 000,00
46,15

განათლების კულტურისა
და სპორტის სამინისტრო

10 საავტომობილო გზების, გზებზე
ხელოვნური ნაგებობების მშენებლობა-

რეაბილიტაციის სამუშაოებისათვის
საჭირო საპროექტო-სახარჯთაღრიცხვო

დოკუმენტაციის შედგენა.

NAT220000355 600 000,0 354 000,00 246 000,00
41,00

საავტომობილო გზების
დეპარტამენტი

11 მცირე ტურისტული
ინფრასტრუქტურის საპროექტო-
სახარჯთაღრიცხვო დოკუმენტის

მომზადება.

NAT220010950 25 000,0 14 800,00 10 200,00
40,80

ტურიზმისა და
კურორტების

განვითარების სააგენტო

12 მოსწავლეთ ტრანსპორტირება ბათუმი–
ქუთაისი (პანსიონი)

NAT220016987 14 720,0 9 120,00 5 600,00
38,04

განათლების კულტურისა
და სპორტის სამინისტრო

13 ქ. ბათუმში, ფ. მეფის 36 და 26 მაისის ქ.
N63 მდებარე ძეგლების საპროექტო

მომსახურების შესყიდვა

NA210024727 80 000,0 51 000,00 29 000,00
36,25

სსიპ- ,,აჭარის
კულტურული

მემკვიდრეობის დაცვის
სააგენტო"

14 მწერსაჭერების შეძენა NAT220011856 82 500,0 58 888,00 23 612,00
28,62

სატყეო სააგენტო

15 საავტომობილო გზების
რეაბილიტაციის სამუშაოებისათვის

საჭირო საპროექტო-სახარჯთაღრიცხვო
დოკუმენტაციის შედგენა.

NAT220017361 446 000,0 333 000,00 113 000,00
25,34

საავტომობილო გზების
დეპარტამენტი

16 ა(ა)იპ ,,აგროსერვის ცენტრის''
ბალანსზე რიცხული

ავტოსატრანსპორტო საშუალებების
შეკეთება და ტექნიკური მომსახურება

NAT220001577 138 426,0 103 819,50 34 606,50
25,00

ა(ა)იპ აგროსერვის
ცენტრი

17 ხულოს მუნიციპალიტეტში მწვანე ტბის
სარეკრეაციო ტერიტორიისა და

ალპური ბოტანიკური ბაღის
ელექტრომომარაგების სამშენებლო

სამუშაოები

NAT220007923 2 232 000,0 1 745 000,00 487 000,00
21,82

ფინანსთა და ეკონომიკის
სამინისტრო

18 შუახევის მუნიციპალიტეტი (ხიჭაურის
დასახლება) - გოდერძის

უღელტეხილის მონაკვეთზე (ზანკები)
ბუნებრივი აირის მილსადენის

სამშენებლო სამუშაოები

NAT190007602 33 797 000,0 27 037 601,00 6 759 399,00
20,00

ფინანსთა და ეკონომიკის
სამინისტრო

19 შავი ზღვის სანაპირო ზოლის
ხელოვნური კვების სამუშაოები

NAT220014584 7 192 585,0 5 610 608,09 1 581 976,91 21,99 გარემოს დაცვის და
ბუნებრივი რესურსების

სამმრათელო

